[image: image1.jpg]Microsoft

Your potential. Our passion.”






Microsoft rješenje za legalizaciju piratskog softvera  
GGK (Get Geniune Kit) kampanja za sigurno poslovanje kompanija!
Sarajevo, 30.03.2010. –  Microsoft BiH, vođen podacima koji ukazuju da oko 80% kompanija u BiH ima do 10 uposlenika, a da veliki broj istih koristi nelicenciran softver, pokrenuo je kampanju koja ima za cilj upoznati bh. kompanije sa jednostavnim legalizacijskim rješenjem sa kojim dobijaju ne samo originalnu licencu, nego i sigurnije i pouzdanije poslovanje. 

Poruka je kratka i jasna „S piratom nećete daleko!“  iz jednostavnog razloga što korištenjem softvera bez licence, kompanije ne samo da posluju protuzakonito, nego i svoje poslovanje izlažu nepotrebnom riziku zbog mogućnosti gubitka podataka. 
Tokom dva mjeseca kampanje, namjera je posjetiti preko 1000 kompanija i dati preporuke i savjete za jednostavno i pristupačno legalizacijsko rješenje pod nazivom GGK (Get Genuine Kit) koje nudi legalizaciju operativnog sistema i to kroz nabavku najnovijeg operativnog sistema Windows 7 Professional.
Lejla Hadžiabdić, menadžer za antipiratske aktivnosti u Microsoftu BiH je veoma zadovoljna prvim rezultatima koje su postigle GGK patrole tokom posjeta kompanijama u Banja Luci, Bijeljini, Brčkom, Zenici, Mostaru i Sarajevu i u objavi ovih rezultata naglasila sljedeće: „Veoma smo zadovoljni zbog produktivnosti naših GGK patrola ali i otvorenosti na koju su naišle pri posjetama preko 500 malih i srednjih preduzeća u BiH tokom prvih 20 dana kampanje. Naime, oko 250 kompanija je izrazilo interes za nabavku proizvoda koji se nude u kampanji s ciljem obezbjeđenja uslova za produktivno i sigurno poslovanje, što je odličan pokazatelj da sve više kompanija u BiH prepoznaje prednosti koje sa sobom donosi korištenje licenciranog softvera.“
Microsoft BiH putem ove kampanje nastoji podržati i djelovanje državnih organa protiv softverskog piratstva i ponukati mala i srednja preduzeća na razmišljanje o nabavci licenciranog softvera kao pouzdanog alata za njihovo svakodnevno poslovanje.  Ukratko, kompanije koje posjeduju do deset računara, a na kojima je instalirana nepropisna licenca Windows operativnog sistema mogu putem GGK ponude dobiti licence za Windows 7 Professional, kao i za ranije verzije ovog proizvoda. 
Više informacija o GGK kampanji je dostupno na web stranicama: www.microsoft.com/bih/ggk 

Kompanija Microsoft Bosna i Hercegovina osnovana je sredinom 2006. godine. U cjelosti je u vlasništvu Microsoft Corporation, Redmond, WA i posvećena je razvoju bosanskohercegovačkog IT tržišta. Primarna djelatnost Microsoftovog ureda u BiH je razvoj prodajne mreže, uključujući marketing, konsultantske usluge, organizaciju stručne i tehničke podrške. U saradnji s domaćim partnerskim kompanijama, Microsoft posvećuje posebnu pažnju omogućavanju razvoja cjelovitih, pouzdanih i skalabilnih rješenja koja će zadovoljiti specifične poslovne potrebe korisnika u Bosni i Hercegovini.

Za više informacija kontaktirajte: 

Vedran Šolaja, Marketing Communication Manager, Microsoft BiH, v-vesoja@microsoft.com, 062 340 442
Lejla Hadžiabdić, Anty-piracy Manager, Microsoft BiH, lehadz@microsoft.com, 033 295 202 

